
1 
 

 

 

დამტკიცებულია: 

 
ა(ა)იპ „გიორგი მთაწმინდელის სახელობის 

გალობის უნივერსიტეტის“ რექტორის 2023 წლის 08 დეკემბრის 

№03 ბრძანებით  (დანართი 6)  
 

 

ა(ა)იპ“ გიორგი მთაწმინდელის სახელობის გალობის უნივერსიტეტის“ 

სოციალურად  მოწყვლადი და სსსმ პირებისთვის მხარდაჭრის ინსტრუქცია  

 

მუხლი 1. ზოგადი დებულება 

 

1. ა(ა)იპ „გიორგი მთაწმინდელის სახელობის გალობის უნივერსიტეტი“ 

(შემდგომში „გალობის უნივერსიტეტი“) ითვალისწინებს სტუდენტის 

სოციალურ-ეკონომიკურ მდგომარეობას და ახორციელებს სხვადასხვა 

მხარდამჭერ ღონისძიებებს სოციალურად მოწყვლად და სსსმ პირებისთვის.  

2. სოციალურად მოწყვლადი სტუდენტების მხარდაჭერის ინსტრუმენტებია:  

სტიპენდია, სწავლის საფასურის გადახდის მოქნილი სქემა და სხვა 

შეღავათები. 

 

მუხლი 2. სწავლის საფასურის გადახდის მოქნილი გრაფიკი 

 

სწავლის სემესტრული გადასახადის (სწავლის წლიური საფასურის ნახევარი) 

ეტაპობრივად, გალობის უნივერსიტეტის მიერ განსაზღვრული გრაფიკით 

გადახდა შეეძლება (მათი მოთხოვნის შესაბამისად) სტუდენტს: 

ა) რომლის ოჯახი რეგისტრირებულია სოციალურად დაუცველი ოჯახების 

ერთიან    მონაცემთა ბაზაში; 

ბ) სსსმ პირს; 

გ) რომელიც არის საქ.ტერიტორიული მთლიანობისთის ბრძოლაში დაღუპული 

ან საქართველოს ტერიტორიული მთლიანობისთვის ბრძოლაში უგზო-

უკვლოდ დაკარგულად აღიარებულის შვილი; 

დ) რომელიც არის ობოლი (სტატუსის მქონე); 

ე) რომელიც არის იძულებით გადაადგილებული (სტატუსის მქონე). 

მუხლი 3. სტუდენტური სტიპენდია და პროექტებში ჩართულობა 

 

1. გალობის უნივერსიტეტში არსებობს საუნივერსიტეტო დაფინანსება, რომლის 

მოპოვებაც „ა(ა)იპ „გიორგი მთაწმინდელის სახელობის გალობის 

უნივერსიტეტის“ სტუდენტებისთვის სტიპენდიის დანიშვნის, გაცემისა და 

შეწყვეტის წესის“ საფუძველზე შეუძლიათ  შემდეგი კატეგორიის სტუდენტებს: 

ა) წარჩინებული სტუდენტი - ყოველთვიურად ყოველი სასწავლო სემესტრის 

(ოთხი თვე) განმავლობაში - 100,00 და 200,00  ლარის ოდენობით (აკადემიური 

მოსწრებიდან გამომდინარე - 91 და მეტი ქულა); 

ბ) წარჩინებული სტუდენტი დედა - ყოველთვიურად ყოველი სასწავლო 

სემესტრის (ოთხი თვე)  განმავლობაში - 150,00  ლარის ოდენობით (აკადემიური 

მოსწრებიდან გამომდინარე - 91 და მეტი ქულა). 

(ცვლილება - 18.09.2026 - რექტორის ბრძანება  Nო/30) 

2. ასევე, ყურადღება ექცევა მოწყვლადი ჯგუფების ჩართულობას სხვადასხვა 

სტუდენტურ პროექტებსა და აქტივობებში.      

მუხლი 4. წამახალისებელი ფინანსური შეღავათი  

1. ერთიანი ეროვნული გამოცდების შედეგებით, უნივერსიტეტში პირველი 

პრიორიტეტით ჩარიცხული ნებისმიერი სტუდენტი, რომელიც არის 

სახელმწიფო სასწავლო გრანტის მფლობელი, ცხინვალის რეგიონიდან, 

აფხაზეთიდან დევნილი ან საინგილოში მცხოვრები, ასევე, ოქროს/ვერცხლის 

მედალოსანი - ის სარგებლებს წამახალისებელი ფინანსური შეღავათით, 

რომლის ოდენობა შეადგენს 250 ლარს, უნივერსიტეტში სწავლის თითოეული 

წლისათვის, არაუმეტეს 4 სასწავლო წლის (8 აქტიური სემესტრი) 

განმავლობაში. 

2. ფინანსური შეღავათით სარგებლობის პერიოდში სტუდენტს შეუძლია 

ისარგებლოს სტიპენდიითაც. 

 

 

 


